ՀԻՄՆԱՎՈՐՈՒՄ
“Հայաստանի Հանրապետության տարածքային կառավարման նախարարության ջրային տնտեսության պետական կոմիտեին արտաբյուջետային հաշիվ բացելու թույլտվություն տալու  մասին”  ՀՀ կառավարության որոշման նախագծի ընդունման 
Անհրաժեշտությունը` Հազարամյակի մարտահրավեր” հիմնադրամ-Հայաստան ծրագրի շրջանակներում ՀՀ ֆինանսների նախարարության Արտասահմանյան ֆինանսական ծրագրերի կառավարման կենտրոն ՊՀ-ի (“ԱՖԾԿԿ”) կողմից 106,335,471 ՀՀ դրամի փոխանցումների իրականացման համար:

Ընթացիկ իրավիճակը և խնդիրները` 
ՀՀ կառավարության որոշման նախագծի մեջ նշված արտաբյուջետային հաշվին հաշվեգրված դրամական միջոցները ուղղվում են հավելյալ 4 էքսկավատոր-ամբարձիչների ձեռքբերմանը՝ 4 ՋՕԸ-երի համար: Որոշման նախագծով նախատեսվում է հանձնարարել ՀՀ տարածքային կառավարման նախարարության ջրային տնտեսության պետական կոմիտեին` եռամսյակային կտրվածքով ԱՖԾԿԿ-ի միջոցով Հազարամյակի մարտահրավեր կորպորացիա ներկայացնել Եռամսյակային հաշվետվություն` իրականացված աշխատանքների/ծրագրերի և կատարված ծախսերի մասին, ինչպես նաև մինչև 2013թ. հունվարի 31-ը ԱՖԾԿԿ-ի միջոցով Հազարամյակի մարտահրավեր կորպորացիա ներկայացնել Վերջնական հաշվետվություն տվյալ որոշման շրջանակներում կատարված ծախսերի վերաբերյալ: Ընդ որում, արտաբյուջետային հաշվի գործողության ժամկետը uահմանվել է մինչեւ 2012 թվականի դեկտեմբերի 31-ը:

Տվյալ բնագավառում իրականացվող քաղաքականությունը արտաբյուջետային հաշիվ բացելու միջոցով ֆինանսավորման իրականացման ապահովումն է:
Կարգավորման նպատակը և բնույթը` Որոշման նախագծի ընդունման նպատակն է՝ ջրօգտագործողների ընկերությունների բնականոն գործունեությանը:
Նախագծի մշակման գործընթացում ներգրավված ինստիտուտները և անձիք` Որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից:  
Ակնկալվող արդյունքը` Որոշման նախագծի ընդունմամբ կապահովվի ջրամատակարար կազմակերպությունների կողմից  կատարված աշխատանքների դիմաց ֆինանսավորումների իրականացումը:

ՀՀ տարածքային կառավարման նախարարության
 ջրային տնտեսության պետական կոմիտե

